
Batukabhairava Lahari

ப³டுகபை⁴ரவலஹரீ

(ப³டுகபை⁴ரவாஷ்டோத்தரஶதநாமக³ர்பி⁴தா)
ப⁴ஜந்தே யத்³ப⁴ர்க³ப்ரப⁴வபு⁴வநாபோ⁴க³ப⁴ரிதம்
ப்ரபா⁴பி⁴ர்பா⁴ஸ்வந்தம் ப⁴க³வதி ப⁴வே பா⁴விததநும் ।
ப⁴யார்த்தா ப⁴க்தாயம் பு⁴வநப⁴யப⁴ங்கா³ய பு⁴வி தம்
ப⁴ஜே ப⁴வ்யைப⁴வைர்ப⁴வப⁴யஹரம் “பை⁴ரவ”மஹம் ॥ 1॥
பி³பே⁴தி க்லேஶோऽஸ்மாத³த² ஜக³தி³த³ம் பீ⁴ஷணதமாத்³
ப⁴யம் விந்தே கிம் வா த்ரிதி³வபதயோ விப்⁴யதி யத: ।
ரவம் பீ⁴மம் க்ரு’த்வா தி³திஜக³ணமாமர்த³யதி ய:
ஸ “பூ⁴தாநாம் நாத:²” கிரது கருணாத்³ரு’ஷ்டி கிரணாந் ॥ 2॥
ஸமூஹம் து:³கா²நாம் பரிஹரதி யோ பை⁴ரவவரோ
பி⁴யா ஸர்வாந் பீ⁴ரூந் ரவயதி ததா² ரோத³யதி ச ।
பி³ப⁴ர்தி ஸ்வாத்மாநம் ப⁴ரதி ச ஜக³த் ஸோऽதிமதிமாந்
வித⁴த்தாம் “பூ⁴தாத்மா” மதிமலிதமாம் தச்சரணயோ:॥ 3॥
அமேயாத்மா நித்யம் நிஜமதிமதாமுந்நதிவிதௌ⁴
த³யார்த்³ர: க்ரு’த்ஸ்நாநி க்வத²யதி குக்ரு’த்யாநி தரஸா ।
வித⁴த்தே ய:ஸத்யம் ஶரணமுபயாதம் க³தப⁴யம்
ஸ ப⁴வ்யோ “பூ⁴தாநாம்”ஹ்ரு’தி³ விலஸதாத்³“பா⁴வந”இஹ ॥ 4॥
வபுஶ்சைதத் க்ஷேத்ரம் க்ஷிதிஜலஹவிர்வாயுநப⁴ஸாம்
ஸமஷ்ட்யா ஸம்பந்நம் தத³பி ந விநா க்ஷேத்ரபதிநா ।
ஸமர்த²ம் ஸர்வோர்தே² ப⁴வதி ப⁴க³வந் ! ப⁴வ்யத்³ ! தத:
ஸுரேஶம் “க்ஷேத்ரஜ்ஞம்” நமதி ந ஜந: கோऽத்ர மதிமாந் ॥ 5॥
ரஸாம் ராஜ்யம் ராமாம் வபுரத² வயஸ்தத்த்வக⁴டிதம்
ஸமஷ்டயா வ்யஷ்ட்யா யோ விக்ரு’திஸம்ஹிதம் பூ⁴பதிரிவ ।
அல பாலம் பாலம் ஸ்வலதி பு⁴வி ப⁴க்தாநவிகலம்
ஸ ப⁴த்³ரம் “க்ஷேத்ராணா” மநவரத “பால:” கலயது ॥ 6॥

ப³டுகபை⁴ரவலஹரீ

ப்ரபு⁴ர்பா³லோ தீ³ப்த:ஸ்ப²டிகஸத்³ரு’ஶ:குந்தலருசா
ஸ்பு²ரத்³வக்த்ரோ தி³வ்யைர்நவமணிக³ணைர்பா⁴ஸிததநு: ।
த்ரிஶூலம் த³ண்ட³ம் ச ஸ்வகரயுக³ளே தா⁴ரணா பர:
ப்ரஸாத³ம் ப⁴க்தேப்⁴யோ விதரது ஸதா³ “க்ஷேத்ரத³”இஹ ॥ 7॥
ஸதோ³த்³யத்ஸூர்யாப⁴ஸ்த்ரிநயநயுத: பாணிஷு த³த⁴த்
கபாலம் ஶூலம் சாப⁴யவரத³யுக்³மம் ஸ்மிதமுக:² ।
அலங்காரை ரம்யைரபி விலஸித: ஶோணவஸந:
க்ஷதாத் த்ராந்து ஸத்³யோ ப⁴வது ஸத³ய: “க்ஷத்ரிய” வர:॥ 4॥
ஸ்ரு’ணிம் க²ட்³க³ம் பாம்ஶ ட³மருமப⁴யம் நாக³மஸிதம்
கபாலம் க⁴ண்டாஞ்ச ஸ்வகரகமலைர்விப்⁴ரத³நிஶம் ।
ந்ரு’முண்டா³நாம் மாலாம் ஶஶத⁴ரகலாம் பிங்க³சிகுராந்
த³ர்தா⁴நோ தி³க்³வாஸா:ஸகலஸுக²தா³தாऽவது “விராட்”॥ 9॥
ஶவோபூ⁴த்வா யஸ்மிந் ப்ரலயஸமயே பூ⁴தநிவஹ:

ஸ்வயம் ஶேதே கிம்வா விஜநவஸதௌ நிஷ்ட²தி ச ய: ।
அஹங்காரே காஶ்யாம் வஸதி ஸிதஸாநௌ ஹிமகி³ரே:
“ஶ்மஶாநே வாஸீ” மே ஶமயது ஸ நித்யம் யமப⁴யம் ॥ 10॥
ஸதா³ மாம் லக்ஷ்மீம் ய:ஸ்யதி விகுருதே து³ர்வ்யஸநிநம்
தமஶ்நாத்யாஹோஸ்வித் குஸ்ரு’திரஹிதைர்ஜ்ஞாநஸஹிதை: ।
ஸுப⁴க்தை: ப்ராப்தவ்யோ நிஜஜநரிபூணாமபி ததா²
ஸ “மாம்ஸாஶீ” மாம்ஸம் மம ரிபுக³ணஸ்யாத்து ஸததம் ॥ 11॥
வித⁴த்தே யோ தா⁴துர்து³ஹித்ரு’கமிது: பஞ்சமஶிர:-
கபாலே ருத்³ர:ஸந்நஶநமத²வா ய: ரவரபரம் ।
ஸ்வயம் ராமோ பூ⁴த்வா த³ஶவத³நமர்வத்யபி ஸ “ரவ-

ர்பராஶீ” த³த்த்வாஶீர்வசநமக⁴நாஶீ ப⁴வது ந:॥ 12॥
தநீயஸ்யா ஸ்ம்ரு’த்யாऽப்யஹமதநுருத்³பூ⁴ய மநஸி
ப்ரகாமம் வைகல்யம் ஸபதி³ ஜநயாமீத்யதிமதா³த் ।
தபஸ்யந்தம் ஶம்பு⁴ம் வஶயிதுமயைச்ச²த்⁴ரு’தி³ ததா³
“ஸ்மரஸ்யாந்தம்” க்ரு’த்வா ஹ்யக³மத்³பி⁴தா⁴மந்தகமயீம் ॥ 13॥
ஸுராணாம் மர்த்யாநாம் சரணஶரணம் ஸம்ஶ்ரிதவதாம்

த³யாபாராவாரோ த³மயதி த³லம் த்³வேஷணரதம் ।
ததா²ப்யுத்³தா³மா யே ப்ரஶமமுபயாந்தீஹ ந ததா³
பிப³ம்ஸ்தேஷாம் ரக்தம் ப⁴வதி ப³டுகோ “ரக்தப”இதி ॥ 14॥
ஜலேநேந்த்³ரோ பூ⁴த்வாஜக³தி³மலம் பாதி க்ரு’பயா
ததா²ऽஜ்ஞாநம் பாநம் ஹரதி பரிதோ ராதி ஸுமதிம் ।
கதா³சில்லோகாநாம் விக்ரு’திமதித்³ரு’ஷ்டயா பிப³தி யோ
முதே³ऽஸௌ மத்³யம் வா மத³யதி ததா³ “பாநப” வர:॥ 15॥
ஸதா³ஸத்³பி: ⁴ ஸேவ்ய:ஸகலவஸுதா⁴ऽऽஸேசநபர:
ஸுராராத்⁴ய:ஸாத்⁴ய:ஸரலஸரலை:ஸ்வாந்தரஸிதை: ।
ஸுஸம்ஸ்காரே:ஸிக்தாந் ஸ்வஜநஸஹிதாந் ஸாது⁴ வித³த⁴த்
ஸ்வயம் ஸித்³த:⁴ “ஸித்³த:⁴”ஸததமவதாத் ஸித்³த⁴ஸஹித:॥ 16॥
ஸகாமம் ஸ்மர்த்ரு’ப்⁴யோ தி³ஶதி ருசிமத்ஸித்³தி⁴மதுலாம்
ப⁴ஜத்³ப்⁴யோ நிஷ்காமம் விதரதி ததா²முக்திமமலாம் ।
அக²ண்ட³ப்³ரஹ்மாண்ட³ப்ரதி²தமஹிமோத்³யத்³யுதிமயீ
யத:ஸர்வா ஸம்பத்³விலஸதி ஸதா³ “ஸித்³தி⁴த³”விபௌ⁴ ॥ 17॥
அயந்தே தத்ரைவ ப்ரஸப⁴மகி²லா: கிந்து மது⁴பா:
ப்ரபு²ல்ல: புஷ்பௌதோ⁴ ப⁴வதி மது⁴ப்⁴ரு’த்ஸரஸ: ।
நிதா⁴நம் ஸித்³தீ⁴நாம் லஸதி ஹி ததை²வாத்ர ப³டுகே
ஸம்ரு’த்³தை:⁴ ஸத்“ஸித்³தை: ⁴” ஶுப⁴தி ஸதத: “ஸேவித”இஹ ॥ 18॥
முக²த்³வாரே பூஜ்ய: ப்ரத²மமஹி கங்காலப³டுக-
ஸ்த்ரு’தீயேநாக்ஷ்ணா ஸ க்ருத⁴முபக³த: ஶோஷயதி கம் ।
ஸுக²ஞ்சாத்மீயாநாம் கலயதி கராலோऽபி நிதராம்
ஸ “கங்கால” கங்கேஷ்வவலதி ச ஶிரோऽஜஸ்ய சுடதி ॥ 19॥
ஜக³ஜ்ஜாலே கால: ப்ரப³ல இதி லோகோऽபி மநுதே
ப³லம் ஸ்வீயம் க்ஷீணம் ஹதமதிரலம் ஹந்த ! தநுதே ।
த்⁴ரு’தவ்யாலோ பா⁴லே லஸத³ம்ரு’தஸூ: ஶூலத⁴ரண:

பரம் தஸ்யாபீஶோ ஜயதி நஹி கிம் “காலஶமந:” ?॥ 20॥
கலாநாம் யா: காஷ்டா² ப³டுகவபுஷஸ்தா: பரிணதா-
ஸ்ததா² தி³ங்நாத:²ஸந்நிஹ ஹி ஸகலாஸ்தா:ஸ தநுதே ।
கலாதீதா கல்யா கலுஷமகி²லம் ஸா க்ஷபயதாத்

“கலாகாஷ்டா²”ரூபா த்ரித³ஶமஹிதா தஸ்ய ச “தநு:”॥ 21॥
ஸிதா ஶ்யாமா ரக்தா ஸ்பு²ரிதவபுஷோ ராஜதி ச²வி-
ர்விபத்³பூ⁴த்³ப்⁴ரு’த்³பி⁴த்த்யை ப⁴வதி நிஜப⁴க்தஸ்ய ச பவி: ।
ஜடா³நாம் ஜாऽயம் ய: ப்ரக²ரகிரணைரஸ்யதி ரவி-
ர்முத³ஸ்தாச்சா²ஸ்த்ராணாம் சயமபி ப³டு: கௌதி ஸ “கவி:”॥ 22॥
த்ரயீகீ³த: ப்ரீத: பஶுபதிரதீ⁴ஶஸ்த்ரி ஜக³தாம்
கு³ணாதீத: ஶீதத்³யுதிகர கலாலங்க்ரு’த ஜட: ।
மஹாதே³வோ து³ஷ்டக்³ரஹக்ரு’தஸபத்ராக்ரு’திஹர:
“த்ரிநேத்ர:” த்ராதா மே ஜக³தி ந பர: கோऽபி விபு³த: ⁴ ॥ 23॥
லகூ⁴ந் ஸ்தூ²லாந் ஸூக்ஷ்மாந் கிமணுபரமாணூநத² ததோ-
ऽப்யதீவ க்ஷீணாந் ய: கரப³த³ரவத் பஶ்யதி ஸதா³
அதோ லோக:ஸ்தோக: ப்ரதி²தமஹிமா தம் ப்ரதி யத:
ப்ரணாமை:ஸம்ப்ரீணந் க³த³தி “ப³ஹுநேத்ர:” க்ரு’பயது ॥ 24॥
த்ரிலோக்யாம் யத்³ப⁴க்தாந் த³நுஜசரிதா: கே சந யதா³
வ்யத²ந்தே தாந் ஹந்தும் ஸ இஹ நயநே பிங்க³லயதி ।
ஸதா³ தே தே த்³ரு’ஷ்டவா ஸபதி³ விலயம் யாந்தி தத³நு
ப்³ருவந்தீஶம் தம் “பிம்ங்க³லபத³யுதோ” “லோசந”இதி ॥ 25॥
ஸதா³ பாணௌ ஶூலம் வஹதி ப⁴க³வாந் பை⁴ரவ இதி
ப்ரதீத்யா நிஶ்சிந்தா யஜநப⁴ஜநத்⁴யாநநிரதா: ।
ப்ரபோ⁴ர்ப⁴க்தௌ ரக்தா த்³ருதமிஹ லப⁴ந்தேऽபி⁴லஷிதாந்
ஸ ஆஸ்தே ஶ்ரீ “ஶூல”ஸ்தி²திபரிலஸத்”பாணி” மஹிமா । 26॥
ஸமர்தா²நாம் ஸார்த²ம் ஸுக²யதி ஸமந்தாத³ஸுமதாம்
ஸ்வகீயாநாம் ஸ்ரு’ஷ்டிம் ஸரஸமத² ஸௌம்யம் நிஶமநம் ।
பரம் விஶ்வாஸார்த²ம் ப³டுக ! ப⁴வதா யோऽதிநிஶிதோ
த்⁴ரு’த: “க²ட்³க:³ பாணௌ”ஸஹி ப⁴வதி தேஷாமிஹ ந கிம் ?॥ 27॥
அயம் தே³வ: க்ரூர: கிமு ஸமிதிஶூர: கிமத²வா
க்ரு’பாபூரோऽதூ³ர: ஶரணமுபநீதாய கிமு வா ? ।
ஸுஸம்வித்த்யை ஸூர: ப்ரதி²தசரிதோ விஸ்மயகர:
ஸ கங்காலீ ஶங்காவலிமபநயத்வாஶு விததாம் ॥ 28॥

தமஸ்யாத்மாநம் ய: பரிணமயதே ஸ்வேப்ஸித தி⁴யா ।
ததா³தூ⁴ம்ரே க்ரு’த்வா த³ஹநஸத்³ரு’ஶோ லோசநவரே ।
நிஹந்தி ப்ரச்ச²ந்நாந் த³நுஜமநுஜாந து³ஷ்டமதிகா-
நதோ “தூ⁴ம்ரப்ரக்²ய:”ஸ ஜயதி ததா² லௌசந (?)யுத:॥ 29॥
குதோऽபி ஸ்வாமீ மே ஸ ஹி நஹி விபே⁴தீதி ஸுத்³ரு’ட⁴़ம்
ஹ்ரு’தி³ஸ்வே மந்வாநாந் ப³டுகமநுஜாபார்பித ஹ்ரு’த:³ ।
ததோ விக்⁴நைர்நிக்⁴நாந் க்வசித³பி விலோகையஷ ப⁴க³வா-
நியர்தி ஸ்வாந் ப⁴க்தாநவிதுமபி⁴தோ“ऽபீ⁴ரு”ரநிஶம் ॥ 30॥
க்ஷிதௌ டா³கிந்யாத்³யா விவித⁴க்⁴ரு’த தே³ஹா: பரிவ்ரு’தா
வ்யத²ந்தே ஜீவாந் யா:குலிஶ ஹ்ரு’த³யா நாத²யதி தா: ।
அநாதா²நாம் நாதோ² ப⁴யஜநகஶப்³தோ³த்³கி³ரணக்ரு’த்³ர்
ரவப்ரோத்³யத்³பை⁴ரவ்யுதி³தக³ணநாதோ²ஹ்யவது ஸ:॥ 31॥
॥ இதி ப³டுகபை⁴ரவலஹரீ ஸம்பூர்ணா ॥

